Nafarroa Bai parlamentu-taldeari atxikitako foru parlamentari José Ángel Agirrebengoa Imaz jaunak galdera egin du Berrikuntzaren Hiriaren zerbitzurako jarri den aparkaleku publikoari buruz. Hona Berrikuntza, Enpresa eta Enplegu kontseilariaren erantzuna:
a) Zein datatan eskatu zen irekitzeko lizentzia? Noiz eman zen, azkenik, lizentzia?

Jarduera sailkatuen espedienteari hasiera eman zitzaion 2005eko urtarrilaren 19an (2005eko otsailaren 9ko 17. Nafarroako Aldizkari Ofiziala) eta amaitu zen jardueraren lizentzia eman zenean, 2006ko abenduaren 21ean (2007ko urtarrilaren 31ko 14. Nafarroako Aldizkari Ofiziala).

Horren ostean, 2007ko martxoaren 2an eskatu zen irekitzeko lizentzia. Hori  Eguesibarko alkate-lehendakariak eman zuen apirilaren 12ko 233/2007 Dekretuaren bidez, eta gure bulegoetara 2007ko apirilaren 19an heldu zen.

b) Zergatik ez ziren jarri langak eta kontroleko eta kudeaketako sistema informatikoa, barneko seinaleekin batera, 2007an zehar?

Joan den urtean zenbait eraikuntza-akats detektatu ziren aparkalekuan, eta beharrezkoa izan zen horiek konpontzea langak, kontroleko eta kudeaketako sistema informatikoa eta barneko seinaleak jarri baino lehen. 

Bestalde, aparkalekua ustiatzeko moduak baldintzatu egiten zituenez aukeratu beharreko langak eta kontroleko eta kudeaketako sistema informatikoa, erabakia atzeratu zen, harik eta aparkalekua kudeatzeko modua zehaztu zen arte.

e) Noizdanik dago zerbitzuan aparkaleku hori?
Zehazki, 2007ko abenduaren 4tik, eta zerbitzua doakoa da.
d) Nasuinsak nola kudeatzen du aparkalekua, zuzenean ala beste moduren batean?
Nasuinsak zuzenean kudeatzen du aparkalekua.
e) Dirusarrerarik lortzen ari al da aparkalekua zerbitzuan jarri zenetik?
Aparkalekuan sistema informatikoa eta barneko seinaleak jarri ahal izateko, beharrezkoa zen aldi baterako aparkalekuaren zati bat ixtea (solairuka). Hori horrela, egokitzat jo zen aparkalekua kobratu gabe erabiltzen uztea, erabiltzaileei zerbitzua emate aldera.

f) Zein dira aparkaleku hori erabiltzeagatiko tarifak?

Aparkalekuak harpidedun eta errotazio erregimena izanen du. Ondokoak dira ekainaren 1etik aurrera indarrean izanen diren tarifak 2008. urtean (BEZik gabe):

HARPIDEDUNAK

 

Hilabetekoa, 24 ordu

 

90,00

 

Hilabetekoa, 12 ordu, lan orduetan (7.00

-

19.00)

 

70,00

 

Egunekoa, 24 ordu (gutxienez 5 egun)

 

3,75

 

Harpidedun

-

txartelaren gordailua

 

5,00

 

ERROTAZIOA

 

Beher

anzko biribiltzea 0,05era

 

Prezioa minutuko

 

0,0250

 

Gutxieneko zenbatekoa (10 min)

 

0,2500

 

Kortesiazko denbora aparkalekua utzi arte

 

10 min

 

Gehieneko denbora eguneko (8 ordu)

 

12,00

 

Tiketa galtzea (egunekoa)

 

12,00

 


Minutuko tarifari dagokionez, esan diezazuket erabiltzaileek 15 minutuko tartearengatik ordaintzen dutena %4 gutxiago dela Iruñean 2007ko udazkenean zegoen tarifarik merkeena baino; era berean, aldi horretan zegoen tarifarik garestiena baino %56 merkeago.  

g) Zenbat diru aurreikusten da emanen duela urtean aparkaleku horrek?
Kontuan izanik aparkalekua datorren ekainean hasiko dela ordainketa eran ustiatzen, ekitaldi honetarako 65.000 euro inguruko dirusarrerak aurreikusi dira –kalkulatuta aparkalekua %40 beteko dela, eguneko harpidedunen erregimenarekin (hilabetekoa, 12 ordu)–.
Iruñean, 2008ko maiatzaren 26an
Berrikuntza, Enpresa eta Enplegu kontseilaria: José María Roig Aldasoro

